
Аннотация 
Ушбу мақолада хизматлар соҳасини ривожлантиришнинг объектив зарурияти ҳамда рақамли иқтисодиётни 

шакллантиришдаги аҳамияти ёритилган. Ўзбекистонда мазкур соҳанинг ривожланиши таҳлил қилиниб, уни янада 
яхшилашнинг устувор йўналишлари кўрсатилган.

В этой статье подчеркивается объективная необходимость развития сферы услуг и важность построения циф
ровой экономики. Представлен анализ развития сферы услуг в Узбекистане и показаны приоритеты для дальнейшего 
развития сферы услуг.

This article emphasizes the objective need for the development of the service sector and the importance of building a digital 
economy. The analysis of the development of the service sector in Uzbekistan is presented and the priorities for the further 
development of the service sector are shown.

Зилола ЖЎРАЕВА, 
Бухоро Давлат университетининг

 Сервис соҳаси иқтисодиёти кафедраси 
катта ўқитувчиси. 

Раºамли иºтисодиёт шароитида хизматлар со³асини 
ривожлантириш зарурияти  

Необходимость развития сферы услуг в 
 цифровой экономике

The need to develop services in the digital economy

УЎТ: 338.46

Калит сўзлар: хизматлар соҳаси, рақамли иқтисодиёт, инновация, модернизация, диверсификация, 
ахборот технологиялари, замонавий ахборот хизматлари, интернет.

Ривожланган давлатлар тажрибаси мамлакат 
иқтисодиёти барқарор равнақ топишини таъмин-
лаш учун интеллектуал маҳсулотлар ишлаб чиқа-
риш ҳажмини ошириш ҳамда хизматлар соҳасини 
тараққий эттириш зарурлигини кўрсатмоқда. Чун-
ки иқтисодий ўсишнинг ҳозирги босқичи хизмат-
лар соҳаси иқтисодиёти ва “билимларга асосланган 
иқтисодиёт”нинг ўзаро бирлашиши сифатида эъ-
тироф этилади. Умуман олганда, хизматлар соҳа-
си иқтисодиётни инновацион ривожлантириш ва 
рақамли иқтисодиётни шакллантиришнинг асосий 
омилларидан биридир.

Президентимиз Шавкат Мирзиёев ана шулар-
ни назарда тутиб, Олий Мажлисга жорий йил 24 
январдаги Мурожаатномасида “Тараққиётга эри-
шиш учун рақамли билимлар ва замонавий ахборот 

технологияларини эгаллашимиз зарур ва шарт. Бу 
бизга юксалишнинг энг қисқа йўлидан бориш имко-
ниятини беради”, дея таъкидлаб ўтди [1].

Эндиликда хизматлар соҳаси иқтисодиётнинг 
стратегик тармоқларидан бирига айланган. Би-
нобарин, ишлаб чиқариш жараёнларининг тако-
миллашиши, бозорнинг кундалик товарлар билан 
тўйиниши, илм-фаннинг жадал ривожланиши за-
монавий хизматлар кўрсатиш соҳасини замонавий-
лаштиришни талаб этмоқда. Буларнинг барчасини 
ахборот, молия, транспорт, савдо, суғурта ва бошқа 
хизматлар турларидан айро ҳолда тасаввур этиб 
бўлмайди. 

Миллий иқтисодиётимизни модернизация-
лаш ва диверсификациялаш жараёнларини амалга 
оширишга ҳамда инновацияларни жорий этишга 

қаратилган ислоҳотлар натижасида хизматлар соҳа-
си янги босқичга кўтарилди. Жумладан, Прези-
дентимизнинг 2017 йил 7 февралдаги 4947-сонли 
Фармони билан тасдиқланган 2017–2021 йилларда 
Ўзбекистон Республикасини ривожлантиришнинг 
бешта устувор йўналиши бўйича Ҳаракатлар стра-
тегиясида, Вазирлар Маҳкамасининг 2016 йил 26 
февралдаги “2016-2020 йилларда хизматлар соҳаси-
ни ривожлантириш дастури тўғрисида”ги қарори 
каби қатор ҳужжатларда бу  соҳани янада такомил-
лаштириш, диверсификациялаш ҳамда кўрсатила-
диган хизматлар рақобатбардошлигини ошириш 
бўйича устувор вазифалар белгилаб берилди.

Xизмат кўрсатиш соҳасининг ривожланиши 
бугунги кунда бутун миллий иқтисодий комплекс 
равнақи учун жуда зарур. Негаки, замонавий иқти-
содиётда ушбу секторнинг роли нафақат унинг 
иқтисодиёт таркибидаги устунлиги, балки иқтисо-
дий ўсишнинг асосий омиллари, масалан, илм-фан 
ривожи, замонавий аxборот теxнологияларининг 
xизматларда шаклланиши билан ҳам боғлиқдир.

Илмий манбаларда xизматлар соҳаси турлича 
таърифланган ва иқтисодиётнинг энг истиқболли 
йўналишларидан ҳамда рақамли иқтисодиётни шакл-
лантирадиган асосий мезонлардан бири эканлиги 
қайд этилган. Масалан, А.Булатова ва Н.Литвин-
цева бу хусусда қуйидагича фикр билдиришган: 
“Xизмат кўрсатиш соҳаси мураккаб кўп қиррали 
меxанизмни ифодаловчи замонавий савдо-сотиқ 
ва транспортдан тортиб таълим ва суғурта соҳала-
рига қадар кенг қамровли фаолиятни 
қамраб олган замонавий иқтисодиёт-
нинг энг истиқболли йўналишларидан 
биридир. Ресторан ва меҳмонxона-
лар, сартарошxоналар ва таъмирлаш 
устаxоналари, спорт клублари ва ўқув 
муассасалари, сайёҳлик агентликлари, 
аудиторлик ва маслаҳат компанияла-
ри, банклар, клиникалар, мотеллар, дам 
олиш уйлари – буларнинг барчаси xиз-
мат кўрсатиш соҳасига тегишли” [3].

Хизмат кўрсатиш соҳасини ривожлантириш ва 
самарадорлигини ошириш масалаларига мамлака-
тимиз иқтисодчи олимларининг илмий ишларида 
ҳам жиддий эътибор қаратилмоқда. Жумладан, 
Ю.Урунбаева ушбу соҳани ривожлантириш асо-
сида аҳоли турмуш даражасини янада яхшилаш 
истиқболларини тадқиқ этган [4], И.Очилов эса 
хизмат кўрсатиш соҳаси корхоналарида самарадор-

ликни ошириш йўлларини ёритган [5].
Мустақиллик йиллари юртимизда иқтисодиёт-

ни диверсификациялаш ва таркибий ўзгартириш-
ларни чуқурлаштириш, аҳоли бандлигини самара-
ли таъминлаш, турмуш сифати ва фаровонлигини 
оширишнинг муҳим йўналишлари ва омилларидан 
бири сифатида xизматлар соҳаси ва сервисни жа-
дал ривожлантириш бўйича тизимли ишлар амалга 
оширилди. Қолаверса, мазкур соҳа охирги пайт-
ларда иқтисодиётнинг барқарор ўсишини таъмин-
лашда, рақамли иқтисодиётни шакллантиришда 
салмоқли ўрин  эгалламоқда.

Рақамли иқтисодиёт янги технологиялар, плат-
формалар ва бизнес моделлари яратиш ва уларни 
кундалик ҳаётга татбиқ этиш орқали мавжуд иқти-
содиётни янгича тизимга киритиш демакдир, у 
ривожланишнинг замонавий босқичи бўлиб, ижо-
дий меҳнат ва ахборот неъматларининг устувор 
ўрни билан тавсифланади. Рақамли иқтисодиётни 
ривож лантириш йўли танлангани ахборот техно-
логиялари соҳасини такомиллаштиришни ҳамда 
замонавий ахборот хизматлари кўрсатишни кенг 
кўламда жадаллаштиришни талаб қилади.  

Мамлакатимизда изчил давом эттирилаётган 
ижтимоий-иқтисодий ислоҳотлар жараёнида хиз-
матлар соҳасини ривожлантиришга ва рақобатбар-
дошлигини оширишга  устувор вазифалар сифатида 
қаралмоқда. Боиси, бу соҳа мамлакатимиз иқтисо-
диётининг асосий қисмини ташкил этмоқда, сўнгги 
йилларда яратилган ялпи ички маҳсулотнинг ярми-

дан ортиғи айнан унинг ҳиссасига тўғри келмоқда.
Статистик маълумотларга кўра, 2015 йилда 

жами 78530,4 млрд. сўмлик хизматлар кўрсатилган. 
2018 йилда бу кўрсаткич қарийб икки баробарга 
ошиб, 150889,8 млрд. сўмга етган.

Иқтисодий фаолиятнинг асосий турлари бўйи-
ча кўрсатилган хизматлар ҳажмини таҳлил қилиш 
орқали уларга бўлган талабни ҳамда мазкур хизмат 
турларининг ривожланиш динамикасини кўриш 

Т/р Хизматлар турлари 2015 й. 2016 й. 2017 й. 2018 й.
1 Ахборот ва алоқа соҳа-

сидаги хизматлар 
5 181,5 6 306,8 8 196,7 10 332,6

2 Молия хизматлари 8 206,7 9 898,4 15 023,8 21 296,3
3 Транспорт хизматлари 26 817,3 30 617,8 36 217,2 44 159,4
4 Савдо хизматлари 21 366,9 27 368,2 32 006,9 39 743,4

1-жадвал.
Иқтисодий фаолиятнинг асосий турлари бўйича кўрса-

тилган хизматлар ҳажми (млрд. сўмда) [6]

мумкин. Рақамли иқтисодиётни ривожлантиришда 
ахборот ва алоқа, молия, суғурта ҳамда маслаҳат 
хизматлари ғоят муҳим аҳамият касб этади. 

1-жадвалда келтирилган маълумотлардан ахбо-
рот технологиялари ривожланиши ҳамда замона-
вий ахборот ва алоқа хизматларига талаб тобора 
ортиб бориши натижасида ахборот хизматлари 
кўрсатиш ҳажми 2018 йилда 2015 йилгига нисбатан 
икки баравар, транспорт ва савдо хизматлари кўрса-
тиш ҳам деярли шунча, молия хизматлари кўрсатиш 
эса салкам уч баравар ошганини кўриш мумкин.

2018 йил маълумотлари асосида кўрсатилган 
хизматлар ҳажмини ҳудудлар бўйича таҳлил қил-
сак, Тошкент шаҳри, Тошкент, Самарқанд, Фарғо-
на, Андижон ва Бухоро вилоятлари юқори кўрсат-
кичларга эришганининг гувоҳи бўламиз.

Умумлаштириб айтганда, иқтисодиётда инно-
вациялар ва рақамли технологияларнинг аҳамия-
ти тобора ортиб бораётган вазиятларда хизматлар 
соҳаси макроиқтисодий барқарорликни ҳамда 
иқтисодий фаолликни таъминлайдиган энг мақбул 
ва асосий йўналишлардан биридир.

Ўтказилган таҳлиллар натижаларига асосланиб, 
хизмат кўрсатиш соҳаси мамлакатимизда жадал 

ривожланаётган тармоқлардан бири, десак хато 
бўлмайди. Қуйидаги тавсиялар эса унинг янада та-
раққий этишига ва миллий иқтисодиётдаги ўрни 
ҳар қачонгидан  мустаҳкамланишига ёрдам беради, 
деган умиддамиз:

– рақобатбардош хизматлар кўрсатиш ҳамда 
хизматлар самарадорлигини ошириш мақсадида 
мазкур соҳада “кластер” механизмидан фойдала-
нишни такомиллаштириш. Чунки кластерларни 
шакллантириш ва ривожлантириш тўғридан-тўғри 
xорижий инвестицияларни жалб этиш ва ташқи 
иқтисодий интеграцияни фаоллаштиришнинг са-
марали меxанизми саналади; 

– рақамли иқтисодиётни ривожлантириш 
мақсадида ахборот ва алоқа соҳасида хизмат-
лар кўрсатишни инновацион ривожлантириш. 
Бунда илм-фаннинг сўнгги ютуқларини қўллаш, 
илғор хорижий тажрибалардан фойдаланишни 
йўлга қўйиш;

– мамлакатимиздаги улкан туристик салоҳият 
мавжудлигини инобатга олиб, туристик хизматлар 
кўрсатишни сифат жиҳатдан янада такомиллашти-
риш, туризм соҳаси учун малакали кадрлар тайёр-
лашни ривожлантириш ва бошқалар.

